
เลือง เน ปอน แต อํา เทิจ



มา ดึบ นัน เมบ็ย อาจาน จ็อง จือ เซคาลิยา ตี แบย็ห ลวจ   

นํา เคิม เคือง อุม ทวาย อุ ตา โบด จ็อง คยัม ยิว   

คยัม ตี เจือ พะเจา กา อะทิทาน อุ ซะ ล็อห  



พวม นัน เมบ็ย ทูดซะวัน เอ็ห 

พะเจา เล็ห และ นํา ดวัห แค็ย “อํา เลียก  

พะเจา แจ็ย เอิญ เล็ห ดวัห มัห แค็ย ยัห มัห และ 

จ็อง มพุล เมบ็ย ควันอัหคย็อง



มัห ซิห จือ นํา แค็ย ยอน   

ซะมาล เลาะ เอ็ห พะเจา อุ คับ ควันแยด ล็อง 

เน เจ็น ตา อุ แน็ย มพุล เม  นํา และ ซับ คยัม 

แซะ เล็ห และ พะเจา”



เญิม เซคาลิยา เอิด เล็ห ลํา โบด คยัม ตี อุ 

ซะ ล็อห กา งืด ญอน เซคาลิยา อู แอ็ย ปอน   

ทูดซะวัน กาเบียน อัง จี เซคาลิยา อู แอ็ย 

ปอน ญอน นํา แอ็ย 

เจือ คาว ตี ทูดซะวัน ดวัห   

นํา เมิจ จํา แค็ย ยัห นํา แบย็ห 

ลวจ เมบ็ย ควัน 

แอ็ย ปอน 



เซคาลิยา วัล ตา เจียง  

นํา กา เคียน ตี ทูดซะวัน ดวัห โอน ยัห นํา ออย   

เญิม เอลิซาเบด อาน ลวจ นํา กา งืด  ญอน เมบียล 

ปอน อะทิทาน คยอ ควัน แซะ วาง เล็ห ลวจ   

เลือง เน เมบ็ย ซะ เละ ควะ จะ?



แอ็ย อิง เดอ เอลีซาเบด กา 

จ็อง มพุล นํา กา เลาะแจ็ย 

อวดเอิด คอบคุน พะเจา   

เมบ็ย อุ มา งิ ควน ญาย นํา 

จือ มาลี เล็ห แอว เอลีซาเบด   

มาลี กา จ็อง มพุล เมียน โนย



เญิม มาลี โพยว ตัน ควันแง ตา มพุล เอลีซาเบด กา 

นดิห  ญอน ซะมาล เลาะ เอ็ห พะเจา เล็ห อุ คับ นํา   

เอลิซาเบด เมิจ จํา แค็ย 

ควันแง ตา มพุล มาลี 

เปน พะเยซู   

เมบียล เลาะแจ็ย กา 

อวดเอิด คอบคุน 

พะเจา เลิม



เอลิซาเบด เมบ็ย ควันอัหคย็อง ตาม ตี พะเจา ซันญา   อัห ซอ 

แจ็ย นํา ซิห จือ ควันแยด นัน แค็ย เซคาลิยา ตาม จือ เอา นํา 

แต เซคาลิยา จือ ละ กําซัง พะเจา  

กา เคียน ละ แค็ย ควันแยด ล็อง เน 

จือ ยอน   เญิม เซคาลิยา เคียน ลวจ  

พวม นัน นํา กา อู ปอน   

เซคาลิยา กา อวดเอิด 

คอบคุน พะเจา 



เญิม ยอน แกะ เปน ควันบาว นํา เมียน 

เอลียา อัหคย็อง จ็อง จือ เอ็ห พะเจา   

ยอน ดวัห คยัม แค็ย “พะเมซิยา คยัม 

จวย ละ โปน และ เล็ห อวยพอน แอ   

คยอ จี แป วัล นัง วัล แจ็ย ญัง อัง บาป” 

แต ฮัวนา คยัม ยิว เซ็ห อัง ยอน ญอน 

อัห แอ็ย โซะ ปง ยอน อู แค็ย 

อัห เมบ็ย บาป  



แกด ล็อง อัห เซียล นํา แค็ย ยอน บับติซะมา ญอน นํา จุบ คยัม 

ตา นอก และ ปะกาด แค็ย “คยัม ล็อง นัน พยะ แอม บาป ตี อัห 

เกย อัง ลวจ”  เมบ็ย มา งิ เปด พะเยซู และ เล็ห 

และ ยอน แจ็ย นํา โอน บับติซะมา ออ  อู แค็ย 

“มัห โอน บับติซะมา เอิญ เดอ 

กา”  ยอน เทียง นัง และ แอ็ย 

แอง โอน แต พะเยซู ดวัห 

ยอน แค็ย “บับติซะมา 

โอน เอิญ ฮะ!”  

ลวจมานัน ยอน 

กา แอง บับติซะมา 

โอน พะเยซู  



ลวจ พะเยซู ลับ บับติซะมา 

ลวจ  ยอน กา เมิจ 

ซะมาล เลาะ เอ็ห พะเจา 

นัง เมียน เซมพิลาบ เล็ห 

เจ็น ตา วาง พัล อุ คอม 

พะเยซู   เน เปน คาว 

เล็ห เจ็น ตา พะเจา   

ยอน กา เมิจ จํา แค็ย 

พะเยซู เปน ควัน พะเจา   

ยอน เซียล พะเยซู แค็ย 

ควัน แกะ ตี เล็ห จวย 

คยัม บาป ตา โลก



ยอน ซับ คยัม แซะ เล็ห และ พะเจา   แต เฮโลด ฮัวนา แอ็ย เลาะ 

เญิบ ยอน ตึล กอก ญอน ยอน ดวัห เฮโลด แค็ย “มัห เมิจ จํา ควะ 

แค็ย บาป ดาย ตี เฮโลเดียด 

เปน ยัห ควน มัห แต มัห เอิด 

เปน ยัห ออ” เฮโลด เมิจ จํา 

แค็ย เน เปน เลือง ซะ เละ  

ยอน เปน คยัม ลับแจ็ย 

พะเจา แอ็ย เมบ็ย ลุห อีนา 

แต เฮโลด แอ็ย โซะ ญัง อัง 

บาป   เมียน โนย ยอน กา 

แอ็ย ญัง เทดซะนา ซะลาง 

คยัม อัง บาป  แอ็ย แค็ย นํา อุ ตา กอก



เญิม งิเกิด เฮโลด อัห จัด งานเลียง จ็อง  

ควัน เฮโลเดียด กา พอน ทวาย โอน   

เฮโลด ปอแจ็ย ซะ เละ  นํา ซันญา ละ คับ ควัน เฮโลเดียด 

แค็ย “มัห และ คยอ อีนา เอิญ กา และ โอน อีนัน   

แอ็ย แค็ย เมือง เน มา คัล เมือง 

กา โอน ปอน”  



ควัน เฮโลเดียด กา 

กึด แค็ย “เอิญ และ 

คยอ อีนา เลาะ จะ?”   

เฮโลเดียด เซ็ห อัง ยอน  

นํา กา ดวัห ควัน ออ 

คยอ ซะ ตี แอ็ย เลาะ 

ซะ เละ!



ควัน เฮโลเดียด ดวัห เฮโลด แค็ย “คยอ กึ 

ยอน ตี โอน บับติซะมา ซิห ทาด ซับ เล็ห 

โอน เอิญ”  เฮโลด กา ตุกแจ็ย ญอน 

ปอน ซันญา ละ ลวจ   นาํ กา แอ็ย 

จาง อังงกัดนา ญอน ปอน อู ละ วาล   

กา ดวัห ตาฮาน แค็ย “จัก โคห งคอ 

ยอน เล็ห แต็ห” ตาฮาน กา อัง 

ตาม นํา ดวัห



มู ยอน ตุกแจ็ย เญิม เมิจ ซบ ยอน   

ยอน เปน คยัม ลับแจ็ย พะเจา ตี 

คาล คับ ซับซือ   

กาน พะเจา ยอน อัง ลวจ  

มู ยอน อัห เจือ แค็ย 

พะเยซู อุ คับ อัห 

เญิม อัห ตุกแจ็ย



อัหคย็อง มา ล็อง ตี พะเจา แจ็ย เล็ห

เลือง เน เล็ห เจ็น ตา พะคัมพี 

มาลาโก 6, ลูกา 1, 3

“กําอู พะเจา ซอง ลวง ละ เมิจ คับ โอน กํากึด

คยัม ทํามะดา”   ซะดุดี 119:130



ตอนซุด



พะคัมพี ดวัห เลือง พะเจา ตี เลาะ พะเจา ตี แอง โลก โซะ จี แอ เมิจ จํา ออ 

พะเจา เมิจ จํา แค็ย แอ อัง อีนา แอ็ย เลาะ แซะ บยึ พะเจา แค็ย ตี แอ อัง นัน เปน 

บาป เญิม แอ เมบ็ย บาป แอ กา เปล แต พะเจา ลัก แอ ซะเละ นํา โอน ควันอัหคย็อง 

ออ มา ล็อง จือ พะเยซู เล็ห เปล ตา ลํากางเคน ลับ โตด บาป แตน แอ จู ล็อง แต 

เญิม เปล ลวจ พะเยซู ลบ ลีด เล็ห! ทา แอ เจือ พะเยซู คับ อะทิทาน อู จือ นํา คยอ จี 

นํา ญกโตด บาป เติง มด ตี แอ อัง พะเยซู กา ญกโตด โอน แอ คับ นํา กา 

เล็ห อุ คับ แอ! แอ กา เมบ็ย ซีวิด อุ คับ พะเยซู ซุด เจ็น จัก 

ทา แอ เจือ แค็ย เลือง เน เมบ็ย ซะเละ แอ อะทิทาน คับ พะเจา อังงกัดเน 

“พะเยซู ตี ลัก เอิญ เจือ แค็ย มัห เปน พะเจา เล็ห เปน คยัม ตา โลก เน เปล แตน 

บาป เอิญ เญิม มา นวะ เน มัห เมบ็ย ซีวิด อุ คยอ เจิน มัห กูด เล็ห ตา ซีวิด เอิญ 

คับ คยอ ญกโตด บาป เติง มด เอ็ห เอิญ ละ เอิญ เมบ็ย ซีวิด แมะ คับ งิ แมะ 

เอิญ และ ปอน จัก อุ คับ มัห ตา ซะวัน ซุด เจ็น จัก คยอ จวย เอิญ ละ 

จี ปง กํา มัห เปน ควัน มัห เต็ก ลวง มัห อาเมน”

อาน พะคัมพี อะทิทาน คับ พะเจา จู งิ!   ยอน 3:16

